
PEDAGOGIK JARAYONDA 
AXLOQIY QARASHLARNI 

SHAKLLANTIRISH USUL VA 
VOSITALARI

Xudoykulova Shaxlo Mamaniyozovna
Oʻzbekiston–Finlyandiya	pedagogika	instituti

Boshlangʻich	taʼlim	kafedrasi	dotsenti

Annotatsiya: Mazkur maqolada bo‘lajak o‘qituvchilarda axloqiy qarashlarni shakllantirishning usul va vositalari tahlil 
qilingan. Unda pedagogik jarayonda axloqiy qarashlarni rivojlantirishning kasbiy rivojlanish, shaxsiy va ijtimoiy etuklikka 
erishishdagi ahamiyati yoritilgan. Har bir nazariyaning maqsad va tamoyillari shaxsning ijtimoiy munosabatlarda axloqiy 
qadriyatlarga sodiq qolishidagi o‘rni bilan bog‘liq holda tahlil etilgan. Maqolada neyropedagogik yondashuv asosida 
axloqiy tarbiyaga oid qo‘llaniladigan metod va usullar ham ko‘rsatib o‘tilgan.

Kalit so‘zlar: axloqiy tarbiya; axloqiy qarashlar; usul; metod; kognitiv rivojlanish nazariyasi; pedagogik jarayon; sotsial-
izatsiya; neyropedagogika; bo‘lajak o‘qituvchilar.
Abstract: This article analyzes the methods and tools for shaping moral perspectives in prospective teachers. It empha-
sizes	the	significance	of	developing	moral	values	within	the	pedagogical	process	as	a	foundation	for	professional	devel-
opment,	personal	growth,	and	social	maturity.	The	objectives	and	principles	of	each	theory	are	examined	in	relation	to	
their	influence	on	individuals’	adherence	to	moral	values	in	the	context	of	social	interactions.	The	article	also	presents	
methods and techniques used in moral education based on a neuro-pedagogical approach.

Key words: moral education; moral perspectives; methods; tools; cognitive development theory; pedagogical process; 
socialization; neuro-pedagogy; prospective teachers.
Аннотация:	 В	 данной	 статье	 проанализированы	методы	 и	 средства	формирования	 нравственных	 взглядов	 у	
будущих	 учителей.	 Раскрывается	 значение	 развития	 моральных	 ориентиров	 в	 педагогическом	 процессе	 как	
основы	профессионального	становления,	личностной	и	социальной	зрелости.	Цели	и	принципы	каждой	теории	
рассматриваются	с	учётом	их	влияния	на	приверженность	личности	нравственным	ценностям	в	контексте	соци-
альных	взаимодействий.	Также	представлены	методы	и	приёмы	нравственного	воспитания	на	основе	нейропеда-
гогического	подхода.

Ключевые слова:	нравственное	воспитание;	нравственные	взгляды;	методы;	средства;	теория	когнитивного	раз-
вития;	педагогический	процесс;	социализация;	нейропедагогика;	будущие	учителя.

KIRISH
Pedagogik	 jarayonda	 axloqiy	 qarashlarni	 rivojlantirish	 –	 shaxsning	 ma’naviy	 etukligini	 ta’minlash	 va	

uni	 jamiyatda	 faol	 hamda	mas’uliyatli	 shaxs	 sifatida	 tarbiyalashda	muhim	 ahamiyatga	 ega.	 Ushbu	 jarayon	
orqali o‘quvchilarda axloqiy qadriyatlarni shakllantirish mumkin bo‘lib, bu ularning shaxsiy va ijtimoiy hayotda 
mustahkam	prinsiplar	asosida	yashashini	 ta’minlaydi.	Axloqiy	qarashlar	 insonni	nafaqat	shaxsiy	manfaatlar,	
balki	 jamiyat	 manfaatlari	 yo‘lida	 ham	mas’uliyatli	 harakat	 qilishga	 yo‘naltiradi.	 Shu	 nuqtai	 nazardan	 peda-
gogik jarayon axloqiy qarashlarni rivojlantirishda asosiy omil hisoblanadi, chunki u orqali o‘quvchilar axloqiy 
poydevorini mustahkamlash uchun zarur sharoitlarga ega bo‘ladilar.

Axloqiy	 qarashlarni	 shakllantirishda	pedagogik	 jarayon	 insonning	ma’naviy	 shakllanishi	 uchun	 yetakchi	
vosita sifatida namoyon bo‘ladi. Bu jarayon faqatgina bilim berish bilan cheklanmay, balki shaxsni axloqiy 
etuklik sari yetaklovchi tarbiyaviy tizimni ham qamrab oladi. O‘quvchilar uchun axloqiy qoidalar, qadriyatlar 
va prinsiplarni tushunish, ularni amalda qo‘llash ham muhimdir. Nazariy bilimlar etarli bo‘lmagan holatlarda, 
pedagogik jarayon ularni amaliy ko‘nikmalar bilan boyitishga xizmat qiladi. Aynan shu yo‘nalishda yoshlar real 
hayotiy vaziyatlarda axloqiy qaror qabul qilishga tayyorlanadi.

o‘rganish,	 shuningdek,	 o‘z	 hayotiy	 va	 kasbiy	 faoliyati	 davomida	 shakllanib	 boradi.	 O‘qituvchining	ma’naviy	
etuklik darajasi, muloqot madaniyati, psixologik bilimlari, shuningdek, o‘z ustida tinimsiz ishlashi orqali yuksaladi. 
Bu jarayonda o‘quvchilar yosh xususiyatlari va ularning individualliklarini hisobga olish alohida ahamiyat kasb 
etadi.

O‘qituvchining	ushbu	jarayondagi	roli	alohida	e’tiborga	molik.	U	nafaqat	axloqiy	bilimlarni	o‘rgatadi,	balki	
o‘zining	shaxsiy	xulqi,	madaniyati	va	odob-ahloqi	bilan	ham	o‘quvchilarga	 ta’sir	ko‘rsatadi.	O‘qituvchi	 inson-
parvarlik,	xolislik,	mas’uliyat	va	hurmat	kabi	qadriyatlarni	amalda	namoyon	etib,	o‘quvchilar	uchun	namunaviy	
shaxs sifatida xizmat qiladi. Shuning uchun o‘qituvchining shaxsiy fazilatlari axloqiy tarbiyada hal qiluvchi 
ahamiyatga ega.

Muallimlar tomonidan ijtimoiy muammolarni muhokama qilish, yoshga mos ijtimoiy vaziyatlarni axloqiy 
jihatdan talqin etish orqali o‘quvchilarda insoniylik, javobgarlik va hurmat hissi shakllantiriladi. Shuni unutmaslik 
lozimki, axloqiy qadriyatlar jamiyatda yuz berayotgan o‘zgarishlarga mos ravishda yangilanib boradi, ammo 
ularning asosiy tamoyillari doimiy va universaldir. “Biz, – deb yozadi J.-P. Sartr, – har bir alohida hodisada erkin-
likning o‘zi uchun mavjud bo‘lishini istaymiz. Shu sababli, axloq mazmuni o‘zgarib tursa-da, uning muayyan 
shakli universaldir”.

Pedagogik jarayonda hayotiy misollar va amaliy tajribalar orqali axloqiy qarashlarni shakllantirish nazariy 
tushunchalarni amaliyotga integratsiyalash bilan kuchaytiriladi. Masalan, tarixiy shaxslar hayotini o‘rganish, 
madaniy qahramonlar faoliyatini tahlil qilish o‘quvchilarga axloqiy qarorlarni to‘g‘ri qabul qilish va ularni real 
hayotda qo‘llash ko‘nikmalarini rivojlantirishga yordam beradi.

Shuningdek, pedagogik jarayon yoshlar ongida ijtimoiy javobgarlikni shakllantirishda ham katta ahamiyat 
kasb	etadi.	Muallimlar	o‘quvchilarga	jamoada	hamjihatlikda	yashash,	o‘zlari	va	atrofdagilar	oldidagi	mas’uliyatni	
his	qilishni	o‘rgatadilar.	Amaliy	uslublar	orqali	o‘quvchilar	boshqalarning	fikriga	hurmat	bilan	yondashishga,	o‘z	
nuqtai nazarini asoslab ifoda etishga va samarali muloqotga tayyor bo‘ladilar. Bu esa ularga turli hayotiy vazi-
yatlarda axloqiy jihatdan to‘g‘ri qaror qabul qilish imkoniyatini beradi.

Xulosa	 qilib	 aytganda,	 pedagogik	 jarayon	 axloqiy	 qarashlarni	 rivojlantirishda	 nafaqat	 ta’limiy,	 balki	
ma’naviy-axloqiy	kamolot	tizimi	sifatida	xizmat	qiladi.	Ushbu	jarayon	orqali	yoshlar	axloqiy,	ijtimoiy	va	shaxsiy	
jihatdan etuklikka erishadilar, hayotda mustahkam qadriyatlarga tayanishga o‘rganadilar.

MAVZUGA OID ADABIYOTLAR SHARHI
Axloqiy qarashlarni shakllantirish pedagogik jarayonning markaziy tarkibiy qismi sifatida qaraladi. Abdulla 

Sh.	va	Husanov	axloqiy	qadriyatlarning	shakllanishi	kishining	ma’naviy	rivojida	asosiy	o‘rin	tutishini	ta’kidlaydi;	
bu jarayonda o‘qituvchining shaxsiy namuna bo‘lishi hal qiluvchi omildir.

L.S. Vigotskiy axloqiy tafakkurning rivojini ijtimoiy muhit va til orqali shakllanadigan psixik tizimlar bilan 
bog‘lab	tushuntiradi.	Unga	ko‘ra,	axloqiy	ong	muloqot	va	ta’limiy	tajriba	orqali	rivojlanadi.

E.	Yusupov	inson	kamoloti	asosida	yotuvchi	ma’naviy	tamoyillarni	aniqlab,	tarbiyaning	axloqiy	jihatini	milliy	
qadriyatlar bilan uyg‘unlashtirish zarurligini ko‘rsatadi.

C.R. Rogers shaxsning axloqiy shakllanishini insoniy munosabatlar va empatiya bilan bog‘laydi; uningcha, 
o‘qituvchi shaxsiy samimiylik orqali o‘quvchiga axloqiy yo‘nalish bera oladi.

A.	 Maslow	 axloqiy	 rivojlanishni	 insoniy	 ehtiyojlar	 ierarxiyasi	 doirasida	 qarab,	 o‘zini	 oqlash,	 hurmat	 va	
o‘zlikni namoyon etish bilan bog‘laydi.

J. Piaget esa bolalar axloqiy tafakkurining rivojlanish bosqichlarini ochib bergan holda, axloqiy qarorlar 
yoshga va kognitiv rivojlanishga bog‘liqligini asoslaydi.

E.	Durkheim	axloqni	ijtimoiy	intizom	va	me’yorlar	tizimi	sifatida	ko‘rib,	uni	jamiyat	barqarorligining	muhim	
omili deb baholaydi.

TADQIQPOT METODOLOGIYASI
Ushbu	tadqiqotda	axloqiy	qarashlarni	shakllantirishga	oid	ma’lumotlar	asosan	ilmiy-nazariy	manbalar	tahlili	

asosida	jamlandi.	Asosiy	e’tibor	falsafiy-pedagogik	adabiyotlar,	psixologik	tadqiqotlar	va	ilg‘or	amaliy	tajribalarni	
o‘rganishga	 qaratildi.	Ma’lumotlar	 kontent	 tahlili	 usuli	 orqali	 tizimlashtirilib,	 ularning	 amaliyotdagi	 qo‘llanilish	
imkoniyatlari baholandi.

TAHLIL VA NATIJALAR
Pedagogik jarayonda axloqiy qarashlarni shakllantirish uchun quyidagi asosiy usul va vositalardan foyda-

lanish mumkin (1-jadval):

1-jadval: Pedagogik jarayonda axloqiy qarashlarni shakllantirish usul va vositalari

Usul/Vosita Tavsifi Amaliy ahamiyati

Ma’naviy	mavzular	
bo‘yicha suhbatlar

Axloqiy mavzularda suhbat va 
munozaralar o‘tkazish, turli axloqiy 
qarashlarni tahlil qilish

O‘quvchilarning	fikrlash	doirasini	kengaytiradi,	
turli nuqtai nazarlarga hurmat bilan 
yondashishni o‘rgatadi

Tarixiy va madaniy 
qahramonlar misoli

Buyuk tarixiy shaxslar yoki madaniy 
qahramonlar hayotini o‘rganish va 
ularning faoliyatidan ibrat olish

O‘quvchilarda ibratli shaxslarning axloqiy 
qadriyatlarini qabul qilishga undaydi, ularning 
xulqini o‘rnak sifatida qabul qilishga yo‘naltiradi

O‘rnak ko‘rsatish va 
muallimning namunasi

Muallimning shaxsiy xulqi, axloqiy 
prinsiplari va odob-ahloqi orqali 
o‘quvchilarga	ta’sir	ko‘rsatish

Muallim o‘quvchilar uchun hayotiy namunaga 
aylanib, axloqiy qarashlarni amaliy jihatdan 
shakllantirishga xizmat qiladi

Ijtimoiy masalalarni 
muhokama qilish

Jamiyatdagi dolzarb ijtimoiy 
muammolarni o‘rganish va axloqiy 
jihatdan tahlil qilish

O‘quvchilarning	ijtimoiy	mas’uliyat	
hissini oshiradi, adolat va insonparvarlik 
tushunchalarini rivojlantiradi

Tarbiyaviy o‘yinlar va 
holatli mashg‘ulotlar

Axloqiy masalalarni qamrab olgan 
o‘yinlar yoki holatlarni modellashtirish 
orqali qaror qabul qilishni o‘rgatish

Amaliy tajriba orqali axloqiy qarashlarni sinash, 
qaror	qabul	qilish	va	mas’uliyatni	his	qilish	
ko‘nikmalarini rivojlantiradi

Axloqiy mavzularda esse 
va ijodiy mashqlar

Esse yozish yoki ijodiy topshiriqlar orqali 
axloqiy mulohazalarni erkin ifoda etish

O‘quvchilarning	yozma	va	og‘zaki	fikrlash	
qobiliyatini rivojlantiradi, axloqiy tushunchalarni 
chuqur anglashga yordam beradi

Ushbu	usul	va	vositalar	axloqiy	qarashlarni	 tarbiyalash	 jarayonini	samarali	va	 ta’sirchan	 tashkil	etishga	
xizmat qiladi. Har bir usul o‘quvchilarning axloqiy qadriyatlarini rivojlantirishda o‘ziga xos o‘rin tutib, shaxsiy va 
ijtimoiy etuklik sari yetaklaydi.

Bo‘lajak o‘qituvchilarda axloqiy qarashlarni shakllantirish ularning kasbiy rivojlanishi va ijtimoiy javobgar-
likka ega etuk shaxslar bo‘lib kamol topishlari uchun muhim ahamiyatga ega. Axloqiy qarashlar yosh peda-
goglarning nafaqat shaxsiy hayotida, balki professional faoliyatida ham ustuvor tamoyillarni belgilab beradi, 
ularning	o‘quvchilarga	ijobiy	ta’sir	ko‘rsatish	imkoniyatini	oshiradi.	Axloqiy	qadriyatlarga	ega	o‘qituvchilar	ta’lim	
jarayonida to‘g‘ri munosabatlar va insoniy qadriyatlar tizimini shakllantirishga xizmat qiladi. Bu esa ularning 
kasbiy	etikasi	va	muvaffaqiyatli	faoliyatining	poydevorini	tashkil	etadi.

Shaxsiy	va	kasbiy	barqarorlikka	ega	bo‘lgan	o‘qituvchilar	mehr,	adolat,	halollik	kabi	qadriyatlarni	 ta’lim-	
tarbiyaviy jarayonga kiritib, o‘quvchilar bilan xolislik asosida muloqot olib boradilar. Bu holat o‘quvchilarning 
o‘qituvchiga nisbatan ishonchini mustahkamlaydi va pedagogik muhitda samimiylikni kuchaytiradi. Axloqiy 
qarashlar bilan qurollangan pedagog o‘quvchilarga ruhiy qo‘llab-quvvatlash ko‘rsatadi, ularning har bir qiyin-
chiligiga befarq bo‘lmaydi va ijobiy namuna bo‘lib xizmat qiladi.

Shuningdek, bo‘lajak o‘qituvchilarning axloqiy qarashlari nafaqat ularning shaxsiy rivojlanishi, balki jamiyat-
ning	ma’naviy	barqarorligi	va	istiqboli	uchun	ham	zarurdir.	Axloqiy	tamoyillarga	sodiq	pedagoglar	yosh	avlodni	
yuksak	insoniy	qadriyatlarga	yo‘naltiradi,	ularning	ma’naviy	yetuklikka	erishishida	muhim	rol	o‘ynaydi.

Shu munosabat bilan quyidagi metodik tavsiyalar amaliyotda samarali hisoblanadi:

1.	 Axloqiy	mavzular	bo‘yicha	munozaralar	tashkil	etish	–	o‘quvchilar	o‘rtasida	bahs	va	fikr	almashish	orqali	
axloqiy masalalarni chuqur tahlil qilish, turli nuqtai nazarlarga hurmat bilan yondashishni shakllantirish.

2.	 O‘qituvchining	shaxsiy	namunasi	–	axloqiy	qadriyatlarga	asoslangan	faoliyat	orqali	hayotiy	ibrat	ko‘rsatish	
va ushbu qadriyatlarni amaliy jihatdan singdirish.

3. Hayotiy holatlarni modellashtirish – axloqiy masalalarni qamrab olgan holatli mashg‘ulotlar orqali o‘quvchi-
larda	qaror	qabul	qilish	va	mas’uliyat	hissini	rivojlantirish.

4. Tarixiy va madaniy qahramonlar hayotini o‘rganish – buyuk shaxslar faoliyatidan ibrat olish, ularning axloqiy 
qarashlarini anglab yetish.

5. O‘quv jarayonida ijtimoiy masalalarni muhokama qilish – jamiyatdagi dolzarb muammolarni axloqiy kon -
tekstda tahlil qilish va ijtimoiy javobgarlikni shakllantirish.

Umuman olganda, axloqiy qarashlarni rivojlantirish bo‘lajak o‘qituvchilarning kasbiy shakllanishi, shaxsiy 
va ijtimoiy etuklikka erishishlari uchun muhim omil hisoblanadi. Axloqiy qadriyatlarga ega bo‘lgan bo‘lajak peda-
goglar	ta’lim	jarayonida	nafaqat	bilim	berish	bilan	kifoyalanmay,	balki	o‘quvchilarning	insoniy	fazilatlarini	shakl-
lantirishda ham faol ishtirok etadilar. Bunday o‘qituvchilar o‘quvchilarga to‘g‘ri yo‘nalish ko‘rsatish, ularning 
ma’naviy	va	ijtimoiy	kamolotiga	hissa	qo‘shish	orqali	o‘z	kasbiy	missiyasini	to‘laqonli	amalga	oshiradilar.

Shu sababli, axloqiy qarashlarni shakllantirish jarayonini samarali tashkil etish uchun pedagogik faoliyatda 
metodik yondashuvlarni doimiy takomillashtirib borish lozim. Bu esa axloqiy tarbiyaning tizimli va natijador 
bo‘lishiga,	yosh	avlodning	ongli	va	mas’uliyatli	fuqarolar	sifatida	kamol	topishiga	zamin	yaratadi.

Foydalanilgan adabiyotlar ro‘yxati:
1. Abdulla	Sh.,	Husanov.	Axloq	falsafasi.	Nafosat	falsafasi.	Darslik.	–	T.:	Zebo	prints,	2018.
2.	 Vigotskiy	L.S.	Mishleniye	i	rech.	Moskva:	Gosudarstvennoye	sotsialno-ekonomicheskoye	izdatelstvo,	1934.	–	S.	97.
3. Yusupov	E.	Inson	kamolotining	ma’naviy	asoslari.	Toshkent:	Universitet,	1998.	–	38-b.
4. Rogers	C.R.	On	Becoming	a	Person:	A	Therapist’s	View	of	Psychotherapy.	Boston:	Houghton	Mifflin,	1961.	–	P.	45.
5. Maslow	A.H.	Motivation	and	Personality.	New	York:	Harper	&	Row,	1954.	–	P.	91.
6.	 Piaget	J.	The	Moral	Judgment	of	the	Child.	New	York:	Free	Press,	1932.	–	P.	84.
7.	 Durkheim	E.	The	Division	of	Labor	in	Society.	New	York:	Free	Press,	1933.	–	P.	398.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

